
Xhaferi né forumin e Copenhagen: Vllaznia
synon gjithmoné té ecé pérpara, ndérsa stoli
mbetet pa sqarim

Edhe pas disa ditésh, Vllaznia nuk ka dhéné njé njoftim zyrtar pér t&€ ardhmen e pankinés. Ndonése ndarja me
trajnerin Edi Martini tashmé konsiderohet e ditur, klubi shkodran ende nuk e ka konfirmuar publikisht kété
vendim, ndérsa vijon vlerésimi i emrave gé mund ta pasojné.

Né kété periudhé, presidenti Alban Xhaferi éshté shfaqur né njé forum té zhvilluar né Copenhagen, duke e
pérfagésuar klubin né kété aktivitet. Pérmes njé postimi né Instagram, ai ka shprehur kénagésiné pér
pjesémarrjen né njé ngjarje qé e ciléson té réndésishme pér Vilazning.

“Krenari dhe pérgjegjési t€ pérfaqésoj KF Vilaznia né kété forum té réndésishém, duke forcuar marrédhéniet dhe
pozicionin e klubit toné né familjen e madhe té futbollit europian. Vilaznia, gjithmoné me ambicie pérpara!”,
shkruan Xhaferi.

Ndérkohe, né lidhje me trajnerin e ardhshém, né media &shté pérmendur emri i Csaba Laszlo. Béhet fjalé pér
teknikun rumune-hungarez, i cili ka njé CV té pasur né arenén ndérkombétare. Gjithsesi, deri tani ky emér mbetet
pjesé e spekulimeve, pasi nuk ka pasur dicka konkrete mes paléve.

